
Balimi bemapulazi lasemancane 
(SSG) betifundza letisitfupha ta 
KwaZulu Natal nasinye lesise 
Mpumalanga basenhlanhleni 
yekuzuza emathulusi 
lahlukahlukene ekusebenta latigidzi 
temarandi latawusita kutfutfukisa 
nekulondvolota lizinga lekusebenta 
kwabo.

Bayinkhulungwane balimi 
bemapulazi lasemancane (SSG) 
labaphumelele kuhlangana 
kulomkhosi wekwetfulwa 
kwemathulusi lobewubanjelwe 
endzaweni yase Gingindlovu, 
labebasuka kuto tonkhe 
tifundza. Loku kungumphumela 
wekusebenta ngekubambisana 
kumelela kakhulu balimi 
bemapulazi lasemancane (SSG) 
kulomkhakha lokusemkhatsini 
kwe Litiko Letekulima, Kubuyiselwa 
kwemhlaba, Nekutfutfukisa 
kwasemaphandleni (DALRRD) 
kanye ne South African Farmers 
Development (SAFDA). Sihlalo we 
SAFDA, Dkt Siyabonga Madlala, 
uye wagabatisa ngengoma yakhe 
yemdzabu kukhombisa intfokoto 
yakhe lenkhulu kulomkhosi. 
“Loku kungumlandvo lomkhulu 
kakhulu wahulumende wokunikela 
ekutfutfukiseni balimi bemapulazi 
lasemancane kulomkhakha 
wekukhicito washukela. I-FPSU 

(Farmer Production Support 
Units) isita balimi ngekuniketa 
tindlela tekukhicita, 
ticokelele lokukhicitiwe, 
tigcine lokukhicitiwe 
phindze bentele timakethe 
takuleli I agro-processing. 
I-FPSU beyivele ingumsuka 
noma umgogodla wako 
konkhe lokutidzingo letikhulu 
tebalimi betfu. Ngitsandza 
kundlulisa kubonga kwami 
lokukhulu kulelitiko ngokwenta 
emaphupho netifiso tebalimi betfu 
abe ngulaphilako nalaphatsekako. 
Sesiphokophelele kucala 
kusebentela inzuzo yemathulusi 
lachaswa nguhulumende 
nemikhakha yetinsita kusukela 
lasikhona”, kusho Dkt Madlala.

Lomkhosi bewuhanjelwe 
banftu labahlonipheke 
kakhulu labanganga: lisekela 
landvunankhulu Mcebisi Skwatsha, 
MEC Bongi Sithole-Moloi, lokalilunga 
leliphalamende, lisekela lemphatsi 
dolobha walendzawo kanye 
nebukhosi bendzawo. Llisekela 
lemphatsi dolobha kanye na MEC 
bacinisekise kungenelela kwabo 
kulekelela i-SSG, nekucinisekisa 
kutsi kutfolakale tintfo nematfuba 
ekukhula.

Emathulusi lafaka ekhatsi tigulumba 

nemaloli 
l a b i t a 

imali lengetulu kwa R66 yetigidzi 
achamuka enkampaneni ye 
(DALRRD). I-SAFDA itawusebenta 
ngako kubambisana 
ekunakekeleni kwekusebenta, 
nekusekela umkhicito sewuwonkhe 
webalimi kuletindzawo letisitfupha 
letiKwaZulu Natal nayinye lese 
Mpumalanga. Loku kutawuba 
yimphumelelo ngayo i- Production 
Support Units (FPSU) lekunguyona 
lilso lelimele kufinyelela kulima 
kwasemakhaya, leyasungulwa 
yamiselwa kwelekelela balimi 
kutsi bakhicite, bazophune tivuno, 
kutsengiswe, kukhicitelwe timakethe 
letibomakhelwane nekwandzisa  
ematfuba ekusebenta lafaka 
ekhatsi kwengetwa kwemathulusi 
lamasha ekulekelela kwenta 
umsebenti.

I-SAFDA YETFULA EMATHULUSI LAMCOKA 
EKUSEBENTA EBALILIMI BEMAPULAZI LAMANCANE

Balimi batawutfola ematfuba lamanyenti ekusebenta latawuniketwa yi 
FPSU lafaka ekhatsi nalamanye labaliwe kulawa lalandzelako: 

•	 Kulawulwa	kwetinsita	tekulekelela	kulima,	nesivuno	letijabulisako		
 noma lesihle, linani Kanye naletinye tinsita letidzingikile ngesikhatsi  
 lesitako nalesifanelekile.
•	 Kulekelelwa	ne	kuceceshwa	lokungetiwe,	lokutawunikatwa		 	
 ngekusebentisa emanyuvesi, nalabaphotfulile kutekulima kanye ne  
 Narysec letawusebenta ngekubambisana ekutfutfukiseni balimi  
 kusukele eminyakeni lengetulu kwale 10 letako.
•	 Kwelekelelwa	ngemathulusi	emsebenti	lafana	ne	(kushayela		 	
 tigulumba tekulima, kutselela, kuvuna nalokunye).
•	 Tindzawo/	emagumbi	lahlukene	lanemishini	yokusebeta
•	 Kusekelwa	ngetekubala,	lokufaka	ekhatsi	kutfulwa	kwetidzingo	ncanti		
 tekulima njenge nhlanyelo, manyolo, tisebenti, umhlaba nalokunye  
 lokunyenti, nekutfutswa kwesivuno siyonakekelwa ngekuhlanteka  
 nekutsi kupakwe, bese kutfutselwa etimakethe letibomakhelwane.
•	 Kucokela	kwemkhicito
•	 Kukalwa	kwesivuno/titjalo	nesitoko
•	 Kulungiswa/kuhlelwa	kwalokuvuniwe	kwentele	timakethe
•	 Kupakwa	kwaletivuno	kuyiswe	etimakethe	ltibomakhelwane
•	 Kugcinwa	kwetivuno	kwentela	tikhatsi	letitako
•	 Kusilela	timakethe	letibomakhelwane	(small-scale	mills	etc)
•	 Tindlela	letahlukene	tekutsengisa	nekutsengisela	timakethe		 	
 letibomakhelwane
•	 Kuniketa	ngelwati	lemakethe	mayelana	nelinani	lekutsenga		 	
 nekutsengisa (ICT)
•	 Balimi	labatawufuna	umsebenti	nekulekela	kwe	FPSU	batawubhalisa		
 ne FPSU lebatatikhetsela yona
•	 Indzawo	yokutfutfukisa	nekuceceshwa	kwemabhisinisi	lamancane
•	 Kubhanga
•	 Phetiloli	(energy	centre)

Balimi bemapulazi lamancane 
batfole imbhadalo yemali 
yentsengo lengu R60 yetigidzi 
ekupheleni kwesikhatsi semnyaka 
wanga	2021/2022,	nalokungekuya	
ngekwesivumelwano selicembu 
Masterplan Task yebalimi 
bemapulazi lamancane 
ngaphandle kokusebenta 
ngenchubo yekwenta ye Sugar 
Master Plan nalevunyelwe 
ngumtimba lowengamelwe i-South 
African Sugar Association (SASA).

Imali lebhadelwe yentsengo 
lehambisana nale kungiyo injongo 
ye Sugarcane-Based Value 
Chain Master Plan yekucinisekisa 

imphumelelo nekukhunjulwa 
kwebalimi bemapulasi lamancane 
(SSG) lokutawudvonsa sikhatsi 
lesidze. Balimi bemapulazi 
lasemancane batawuhlomula 
kulemali yembhadalo njengoba 
nje itawuba ngulehambisana 
nalena yetimakethe takule, 
ibancephetelise ngelahlekelwa 
lokukhona etimakethe 
tasemaveni angaphandle, 
kwentele kususa lokulahleka 
kwematfuba lokuyamene nesikalo 
sekuwa kwemnotfo netindzawo 
letikhashane netindzawo tekusila 
shukela letikhandzakala setibita 
kahulu ngemkhicito wato. Timakethe 
tasemaveni langaphandle 

tibasengotini, tilahlekelwe tiphindze 
tisalelwe ngushukela. Ngako 
ke, lesingenelelo besentelwe 
kuvikela imali lengenako yebalimi 
bemapulazi lasemancane 

nekubasekela ekulimaleni 
kwasemaveni angephandle.

i-Suger Master Plan iyincenye 
yelipulani lelikhulu lalawa 
latfulwa ngu Mengameli Cyril 
Ramaphosa kulesetfulo sakhe se 
SONA sangemnyaka wa 2019 
safakazelwa yi ngumphatsiswa 
welotiko le Trade, Industry and 
Competition longu Ebrahim Patel 
ku Budget Vote yakhe Budget Vote 
yakhe yangalowo mnyaka. Injongo 
yalamapulani lamakhulu kuvuselela 
tinkapani letidvonsa kametima 
nekukhutsata kukhula kwemnotfo. 
Lelicebo lelikhulu lashukela 
laphetfwa ngekutsi tikhulu te Sugar 
Value Chain tisayine ngenyanga 
ye Lweti 2020. I-SAFDA ibonga 
ingacedzi kundvunankhulu Patel Na 
Thoko Didiza we (Agriculture, Land 
Reform ne Rural Development) 
lebabe nekutibophelela ne kulwa 
lokukhulu ekusebenteni kwalicebo 
lelikhulu leselikhicite imiphumela 
lemikhulu lephatsekako yebalimi 
bemoba.

Balimi balenkapani yashukela 
bakhokhelwa ngemalimbuyiselo 
(RV) leyibuka timali letitjaliwe 
letentiwe ngemsebentini 
lowentiwako kute kuzuzwe 
umoba losezingeni lelihle. Balimi 
bemapulazi lamancane babukana 
nebumetima bokukhicita moba 
losesimeni lesikahle ngetizatfu 
tesikalo semnotfo locekako, libanga 
lelidze lekuya etindzaweni tekusila, 
nekuswelakala kwemathulusi 
ekusebenta. Intsengo yemali 
mbuyiselo (RV) itfolakala ngenzuzo 

leyentiwa ngekutsengiswa 
kwashukela ne-molasses 
etimakethe letibomakhelwane 
netangaphandle.

“I-SAFDA itawuchubeka nekulwela 
imphilo lencono yabo bonkhe 
balimi, ikakhulu balimi bemapulazi 
lasemancane”, kusho Dkt 
Siyabonga Madlala, losikhulu 
sesihlalo weSAFDA. Ubese 
wengeta ngekutsi “lokungenelela 
kwentsengo yemalimbhadalo kute 
ngelesikhatsi lesifanele kuniketa 
ngelusito loludzingeke kakhulu. 
Kwatsi ngemnyaka wanga 2021 
kwacala kungavani kanye netimvula 
letibe netikhukhula, nalokubese 
kudala umonakalo lunkhulu kakhulu 
etingadzeni tebalimi. Lemali 
yesingenelelo itawusita kakhulu 
balimi kutsi bakhone kululama 
kutekulima ngalesikhatsi basalindze 
sincepheteliso sahulumende 
ngemuva kwekubukana 
nalobumatima”.

Roseline Makwakwa, loneminyaka 
lengu 84 budzala, wasendzaweni 
yaKaHoyi, eMpumalanga, 
wahluleka kutibamba ngalesikhatsi 
atfola lombiko welucingo (SMS). 
“Ngalesikhatsi ngibona lemali 
kwekucala ekuseni, angimange 
ngiwatsembe emehlo ami. 
Ngitsandza kubonga kahulu 
i-SAFDA ngekulekelela kwayo 
lokumangalisako kitsi balimi 
bemapulazi lamsemancane. 
Lemali itawusita libanga lelidze. 
Asikase sikubone tsine lokunjena 
naphambilini. Sesibone simanga 
lesikhulu kusukela i-SAFDA yefika.” 

Kusho Makwakwa. Dentro 
Mkhwanazi wasendzaweni 
yase Felixton Empangeni, 
KwaZulu-Natal atsi sebalime 
sikhatsi lesidze kakhulu kodvwa 
abakase batfole lusito lolufanana 
nalolufike neSAFDA njengoba 
nje ifike yaba lusito lolukhulu 
yabatakula njengoba besebacala 
kuncwila etikweledini solomane 
bazama tindlela tekutiphilisa. 
“Ngisamangele, bengingakalindzeli 
futsi ngitsandza kubonga kakhulu 
i-SAFDA ngaleyikwentile. Konkhe 
kuhamba kahle ngekungenelela 
kwayo i-SAFDA namanyolo 
sawutfola ngemnyaka wa 2019, 
loku kuyinkhomba yangalendlela 
lenhlangano lesikhatsalela ngayo,” 
kusho Mkhwanazi.

Lemali yentsengo ye premium 
itawungetwa kulena yetingucuko 
taka SASA letaphasiswa 
ngamhla tingu 29 Lweti 2018 
letinganga R1 yetigidzi ngetulu 
kweminyaka lesihlanu. Ngekuya 
ngekwalesikhwama sengucuko, 
R200 yetigidzi ibhadelwe balimi 
njalo ngemnyaka ngekuya 
ngekwesingenelelo sesi 8 lesi 
inkapani yephule kancane kute 
itewusita kuletinye tidzingo letifaka 
ekhatsi timali temifundzate 
yenkapani nekulekelela temfundvo 
letitawuba nemtselela lomkhulu 
ekuletseni ingucuko kulemboni 
yashukela. Lokungenelela 
sekukonkhe kutawusita labalimi 
labasadvonsa kamatima besikalo 
lesincane (SSGs) kutsi bagcineke, 
ikakhulu kuletikhatsi tekubate 
lokuvunwako. 

Timvula letinemandla kanye nesimo 
selitulu lesibi kakhulu esifundzeni 
saKwaZulu-Natal, letibekhona 
kusukela ekucaleni kwenyanga ye 
Ngongoni 2021, tibe nemonakalo 
lobenemtselela lomubi kakhulu 
lobe nemtselela lomubi kubalimi 
betfu. Imvula ingulekahle kakhulu 
kubalimi kepha uma seyinemandla 
nobe leningi iphindze idale 
umonakalo kulokutjaliwe, ibange 
nokucwila nemonakalo wetisekelo 
letikhona.

Ngekwembiko noma lokulobiwe 
kwe SAFDA, afinyelela kulangu 2000 
emamogeni emoba lakonakele 
ngembangela yekuncwila 
nalokubese kukutsikabeta netitjalo 
temali. Libita imali nengu R750 
lisaka lamanyolo lilinye bese 
kutsi limogeni linye lidzinga 
masaka amanyolo lakangu 8, 
balimi betfu baphoceleleke kutsi 
betame timali tekutsenga tidzingo 
tekulima ngenca yalemvula. 
Ngekwale nombolo leseyidzaluliwe 
yemamogeni, balimi badzinge 
cishe 16 000 yemasaka amanyolo 
lokwenta imali lenge +R12 000 
000. Balimi badzinga kuvundzisa 
titjalo nemitsi yokubulala likhula 
lolubangelwa nguletimvula 
letinemandla. Loku kusho imali 
lephindziwe kumlimi ngamunye. 
Kuphindze kuchaze kutsi batsengi 
kubukeleke kutsi balindzele 
imali leyengetiwe yentsengo 
yalokuvunwako lokubangwe 
ngito letimo. Intsengo lephakeme 
ingabangelwa kutsi balimi bafune 
kuphindze batjale, batsenge 
manyolo lomusha njengoba 
kuncwilile ne mutsi.

Umonakalo lobikwe ngulabanye 
balimi ufaka ekhatsi tindlu, 
migwaco, nekudzilika kwetibondza. 
Lomonakalo lolandzelako ubikwe 

balimi betfu:
•	Kuncwila	kwamanyolo	ne	mutsi		
   wekubulala likhula
•	Kudzabuka	kwemhlaba
•	Kudama	kwemanti
•	Konakala	kwetindlela	letiuya						
   epulazini
•	Tinsimi	temoba	timbonywe	yisanti
•	Tibhidvo	tivalwe	manti
•	Kulahlekelwa	kwemoba	(moba		
   lohanjiswe tikhukhula)
•	Tindlela	tikhukhulekile
•	Konakala	kwetindlu	temapulazi			
   netindlu tekusebentela
•	Konakala	kwetindvonga		 		
   temadamu

i-SAFDA inakekela njalo ngebalimi 
bemapulazi lamancane ngobe 
letitjalo letincane lebanato tikuphela 
kwako nje lebanako. Kumelula 
nje kulahlekelwa kawbo kulima 
nekuphuma kwabo kuloluhwebo 
letekulima uma nje bangakutfoli 

kulekelelwa ngalokwanele.

Balimi labafanana na Matozi 
Simelane, lolima Endzaweni 
yase Makhathini eJozini, 
lowavele nje wabona konkhe 
kushabalala ngaklesikhatsi 
kuba nemonakalo lomkhulu 
emasimini akhe, wahlanyela 2 
yemamogeni emakhabishi nale 
inhlanyelo yakhona ibe ngu 50 
000 bese kwaba ngu 1 limogeni  
letindzekwane. Ubese ulahlekelwa 
ngiyo yonkhe lenhlnyelo yakhe 
makufika tikhukhula. “Ngativa ngatsi 
ngiyabhudza nangibona wonkhe 
lomonakalo lowangentekele 
ngaletitjalo tami, konkhe 
kwakumbonywe manti, ngavele 
ngabona kutsi vele ngilahlekelwe 
ngoba kute imakethe letawutsenga 
nobe sitolo. Kubuhlungu kakhulu 
njengobe ngasebentisa imali 
yesingelelo ngititjela kwekutsi 

ngiyayitalisa kodvwa konkhe kwaba 
lilte.” kusho Simelane.

I-SAFDA yahambela balimi kuhlola 
bukhulu bemonakalo lowentekile. 
Kudzimate kube ngunyalo,  
sachumana nelitiko letekulima, 
kuguculwa kwemhlaba 
nekutfutfukisa kwasemakhaya (Land 
reform and Rural Development) 
kusti sitfole lusito lwebalimi 
labatsikabetekile kulomonakalo. 
Siyalidzinga kakhulu lisito 
lahulumende ekulekeleleni kutsi 
balimi babuyisele lokubalahlekele.

Sicela lusito loluphutfumako 
lwamanyolo nemutsi wekubulala 
likhula. Letidzingo leti nguletimcoka 
kakhulu ekulimeni ngalokutsi 

tisebenta njalo matidzingekile 
ngetikhatsi tato kute kutolawuleka 
kutsin ktfolakale sivuno lesihle 
kunalesingasi kahle. Kunesidzingo 
lesiphutfumako sekulunguswa 
nekwakhiwa kabusha kwetakhiwo 
ncanti talenhlangano. Tisebenti 
tasemapulazini kanye nalabo 
labajuba umoba badzinga kuvuswe 
kuphindze kulungiseke tinsita tetindlu 
tekulala. Imigwaco... lephakatsi 
nemasimi naleyo lesekungeneni 
kwelipulazi idzinga kulungiswa 
ngalokuphutfumako njengoba 
nje kungumsebenti lodvonsa 
sikhatsi lesidze kuwenta. Kufanele 
ibeseyilungisekile lemigwaco 
uma kufika sikhatsi sekuvuna, 
njengobe kungaphatamisa kakhulu 
umasekutfutswa umoba epulazini 

uyiswa etindzaweni tokusila.

Dkt Siyabonga Madlala, 
longusihlalo lesetulu we SAFDA, 
ukubeke ngalokucacile watsi lelive 
belisabukene nalomshikashika 
wangalenyanga Kholwane, manje 
nalemvula lebenemokakalo 
seyibangele kutsi batsengi 
babukane nemali nyentsengo 
yekwekudla lesetulu. “Imvula 
yona inemtselela lomuhla futsi 
nalomubi. Siyayidzinga, kodvwa 
uma iyinkhulu idala monakalo 
emasimini nasetakhiweni kanye 
nakulokutjaliwe. Loku vele kusho 
kutsi kutawunyuka kahulu intsengo 
yalokuvunwako,”Dkt Madlala 
aphetsa.

I-Department ye Economic 
Development, Tourism ne 
Environmental Affairs (EDTEA), 
kanye SAFDA bakhone kuphetsa 
ngesivumelwano sekusebentisana 
ngekubambisana lokuhloswe 
kulekelela balimi bemapulazi 
lamancane ngemsebenti 
wamanyolo walokujutjelwe kutsi 
kuhlume kabusha eminyakeni 

lemitsatfu. Lesinyatselo sitawusita 
labo labamelele licembu le 
SSGs lekungisona lesitawube 
sikhicita umoba eminyakeni 
lemitsatfu esifundzeni saKwaZulu-
Natal, injongo yako kubonakalisa 
inzuzo yesikhatsi nekundlela 
lekunguyona lekahle yokufaka 
lokunemsoco emasimu lavu, ngalo 
kutawukhutsateka labanye balimi 

lababomakhelwane kutsi babonge 
lenzuzo yokwandza kwesivuno 
kanye nelinani lemphumela. 
I-EDTEA inikela ngemali lingu is 
R12 yetigidzi kulelihlelo  leminyaka 
lemitsatfu yalesigaba 1 se South 
Coast, kulandzela sigaba se 2 ku 
North Coast nesigaba 3 Far North 
(Jozini/Makhathini).	 Sigaba	 sisinye	
sabelwe imali lengu R4 tigidzi.

I-SAFDA ITFOLE 

LUSITO LAHULUMENDE 

LEKUCHASWA 

NGETIMALI TAMANYOLO

Kukhula kwemali yentsengo 
yamanyolo kubenemtselela tukwe 
inombolo yemasaka amanyolo 
lotsengwako futsi kwacelwa kutsi 
kulelizinga lelikomiti lebalimi 
lababomakhelwane tinombolo 

temsaka tehliswe kusukela 
tukwemamogeni langu 5-1-5 kube 
masaka  langu 10 nelimogeni kuya 
ku 6 yemasaka ngelimogeni kute 
kutsi balimi labanyenti batohlomula. 
Loku kwavunyelwa likomiti leliphetse 

lomsebenti naloku holele kutsi balimi 
labangu 731 batfole emasaka 
langu 6 ngelimogeni linye ensimini 
lengu 1 153 yemamogeni, angu 6 
750 ngelinani emasaka labiwe.

nekusebentisana nekwatana, 
ngacala kwati kutsi ungimutfu 
lone kutfobeka nenhlitiyo 
lelungile, lonendlela letsite 
yokusebenta nenufuna kubona 
tintfo tenteka ngendlela 
letsite yekusebenta”,kulandza 
yena Nathi Phakathi, 
lobebaasebente naye sikhatsi 
lesidze eMpumalanga. 
Thumbathi bekangumuntfu 
lawutsandza kahulu umndeni 
futsi angatentisi wunakile 
ngelutsandvo nagesineke 
futsi ayitsandza neMatsamo 
CPA ngalokungangabateki. 
“Besinemahlaya, sitsanda 
kujabula kakhulu, sikhuluma 
nje ngako konkhe kukhatsateka 
ngemsebenti fusti sibuye 
sijabule sonkhe namasekuna 
lokuhle lesiphumelele kukwenta. 
Besekafanana nababe kitsi 
sonkhe ehhovisi letfu, anemoya 
lowemukela bonkhe bantfu,” 
kungeta yena Phakathi. 
I-Matsamo CPA besiyinjenge 
mntfwana wakhe Thumbathi. 
Bewumtfola ahambela lelipulazi 
ngaphandle kokusola uma 
kunesidzingo. Bekaneshisekelo 
lenkhulu ngentfutfuko 
yemmango wase Matsamo. 
Bekayitsandza inhlangano ye 
SAFDA futsi afuna kuyibona 
iphumelela lenhlangano an 
organization. Bekavamisile 
kuthula emihlanganweni, 
uma atawukhuluma bekuba 
kutsi usiniketa ticondziso ne 

teluleko .bekangusihlalo 
wase Mpumalanga we Land 
Reform MAC ne REC aphindze 
asebentela likomiti lalenkapani 
ku (Council, CTS, Development, 
Nomination, Sugar Research and 
Sustainable Agriculture, Sugar 
ACT ne Agreement Strategic 
Review). 

I-Matsamo ne SAFDA ilahlekelwe 
kakhulu. Indvodza lenemibono, 
ekanemacebo lamangalisako 
kakhulu nge Matsamo ne 
SAFDA. Futsi zame ngawo onkhe 
emandla akhe kuyisa lomkhumbi 
endleni lekahle kucinisekisa 
kutsi tifiso te Matsamo CPA, 
Mpumalanga LR MAC, REC 
kanye ne SAFDA betiphumelela 
ngendlele lephakeme futsi 
lehlelekile. I-Matsamo CPA, 
iyisitile i-SAFDA, kudze madvute 
liplani labo lokusebenta 
lebelime sikhatsilesidze lekusitwa 
ngesabelo sekubhalwa 
kamuva liphasisiwe. “Mine 
nje ngyakhumbula kwekusti 
sisebente kamatima kanganani 
kuko, betawusho likhulu nje kutsi 
ekugcineni siwutfole lomsebenti 
lomkhulu wekutfutfukiswa 
kweMatsamo CPA. 
Umphefemulo wakhe kungatsi 
ungalala ngekutffula. Sitawuhlala 
simukhumbula. Tifundziso takhe 
letihle angeke sitikhohlwe, 
sitawusala sichubekisa lapho 
lekashiye khona.” – Nga Nathi 
Phakathi and Shapo Mavimbela

INHLONIPHO 
KULABANGASEKHO BO 
MOSES THUMBATHI NA 
JOSEPH MBUYAZI

Umnyaka 1 Umnyaka 2 Umnyaka 3 TOTAL

Inombolo yebalimi bemapulazi lamancane 
lekufanele balekelelwe 

629 621 594 1 844

Emamogeni lekufanele afakwe manyolo 881 869 832 2 582

Siphakamiso lesihlosiwe seprojekthi ngayinye

Moses Thumbathi bekangumholi we SAFDA 
lohlelekile, locotfo, naloyalekile kakhulu, 
lophatsa bonkhe bantfu  ngenhlonipho  
ngaphandle kwekubuka sigaba sabo 
emsebentini, minyaka noma bulili. “Kucala 
kwetfu kuhlanga  nekusebentisana kwacala 
kwaba ngulokulukhuni, njengobe mine 
nje ngekwami ngamtsatsa njenge muntfu 
lohluphako,lohlangniphile nalokhatsatako.
kwatsi umasisachubeka

“Siwile sihlahla lesikhulu” 
Ngulokungifikela njalo uma 
ngimcabanga Babe Mbuyazi, 
bekangubabe kulabanyenti 
nemhloli lomkhulu, kulandzisa 
yena Nomkhosi Dlodlo 
lobekasebentisana na Mbuyazi. 
Bekanesimo sakhe semvelo 
lesilungile lesatsintsa timphilo 
talabanyenti, waba lusito 
kubantfu labanyenti. Kusebenta 
ngebantfu bakusendalweni 
yakhe Mbuyazi, uphene 
ngesikhatsi sakhe, imali yakhe 
kanye neteluleko.

Mbuyazi bekangumlimi 
wekuguculwa kemhlaba 
nasihlalo walesifundza, futsi 
bekane lutsandvo lebalimi 
bonkhe be SSGs nalaba be land 
reform. Ubewekucala webalimi 
bengucuko yemhlaba kutsi 
alekelele ekusungulweni kwe 
SAFDA. Bekayitsemba i-SAFDA 
kakhulu njengenhlangano 
lelekelela ngekutfutfukisa 
balimi bonkhe ngekwenta 
impilo yabo ibe melula, ente 

bakhone kubona imiphumela 
lemihle ekusebenteni kwabo 
ngetekulima. Bekaphokophelele 
kakhulu ekwakheni kisimama 
ku SSG nebalimi bemhlaba 
lobuyiselwe base Umfolozi. 
Bekenta siciniseko sekwekutsi 
ufaka tonkhe tiphatsimandla 
ngaphansi kwebuholi bakhe 
khona balimi batewuhlomula.

Mbuyazi bekayinsika 
yalomphakatsi, bekenta 
siciniseko sekutsi uyayidlala 
indzima kulommango nganoma 
yinilabenayo, labengiyo, 
nanobe yini ledzingekile 
uma kunesidzingo. Utawuhla 
akhunjulwa njalo njengemholi 
lobesibonelo, longazange 
akhulume nje kuphela 
ngelutsandvo kepha wengca 
waliphila, konkhe lokuhle 
labekukhuluma bekuyimphilo 
yakhe, bekabahlonipha 
nebantfu ngekuhluka hlukana 
kwabo, bekaphana angadzinwa 
futsi ngendlela leyasabekako.

JOSEPH MBUYAZI

INHLONIPHO KULABANGASEKHO BO MOSES THUMBATHI NA 
JOSEPH MBUYAZI

i-Matsamo CPA itfole samba semali 
lengu R 32 989 425, lekuyimali 
legunyatwe be Department  ye 
Agriculture, land Reform and 
Rural Development (DALRRD), 
yentelwe kusungulwa kwe masimu 
lakangu 200 yemamogeni 
emoba, 65 mamogeni  
emabanana, kuvuselelwa 
kwemaphayiphi ekutselela ku 
23 yemamogeni,kunakekelwa 
k w e m a p h a y i p h i 
emanti,nekutsengwa kwemathulusi 
lamasha naletinye tidzingo 
tekusebenta. I-Matsamo CPA 10 
000 banikati bemhlaba (1 600 
yemakhaya). Lesamba semali 
lechasiwe itawusita balimi ngekutsi 
bakhone kufeza emaphupho 
abo nekutsi batsenge imishini 
lebalulekile nemathulusi, uma 
basagcina letinye timali letigeletako 

letitsembisako. I-Matsamo 
CPA inemapulazi lasihlanu 
lebaphatsi bawo bantfu bakhona 
kulommango wase Matsamo, 
atsengwa nguhulumende njenge 
lihlelo lekundlulisa nekubuyisela 
emmangweni kwangemnyaka wa 
2011. Lamapulazi onkhe akhona 
kucasha 600 yebasebenti na 
150-300 basebenti lebacasheka 
sikhatsi lesifisha. I-South African 
Farmers Development Association 
(SAFDA) kutawuba ngiyo lecinisekisa 
kusebenta kwale lipulazini. I-SAFDA 
innemsebenti	 wekuphatsa/
kulima emapulazi ehlangotsini 
lemabhizinisi leku ngiyo letawube 
yenta lomsebenti.
Ummeli Bernard Shabangu, 
longunobhala we Matsamo CPA, 
utsi bayi CPA bakujabulela kakhulu 
lomchaso timali lebawunikwe 

nguhulumende fusti kuyinkhululeko 
nje, ngemuva kwekuhamba 
kwabo lokungaka kute batfole 
lomchaso timali. “Lesamba 
semali sitawusisita kakhulu kutsi 
tsine banikati labasha bemhlaba 
sikhone kutfuftukisa siphindze 
sikhicite. Loku kuyintfo lejabulisako 
kakhulu, sacala loluhambo nga 
2010 ngemuva kokutsi kupheleliswe 
lokubuyiselwa kwemhlaba sase 
sicalwa kufaka ticelo tekuchaswa 
ngemali kute sitewutfutfukisa 
lamapulazi, kusitsetse iminyaka 
lengu 12kutsi sitfole lomchaso 
timali, sijabulile kakhulu ngako” 
kusho Shabangu. Utsi Shabangu 
lokulekelelwa lebakutfole nge 
SAFDA ngete balinganiswa, ngobe 
lenhlangano ibasite nje basacala 
kuhlanganyela kanye nabo, ubese 
wenaba ngekutsi nyalo bavuna 

I-CPA YASE MPUMALANGA ITFOLA TIGIDZI 
TELUTJALO TIMALI YEKUVUSELELA INGCEBO YAYO

titselo tekuba ngaphasi kwe SADFA.

Emamogeni lalinganiselwa kulangu 
8000 ngelinani abeyi yimphulelo 
kuwandlulisela kusukela emnyakeni 
wa 2009, nyalo asetandleni te CPA. 
Umhlaba lomnengi we Matsamo 
CPA won ke undluliselwe ngaphansi 
sekubolekana/	 kucashisana	
lokusu sivumelwano lesikhona 
phakatsi kwebanikati bamhlaba 
baphambilini nahulumende. 
Leliplani lahulumende 
lekubhadalela emuva nekuphuta 
kwalo kuholele kutsi kwakhiwe 
kusebentisana njengoba nje 
i-CPA beyiphoceleleke kutsi ibuke 
labanesimo lesikahle semnotfo 
lebangahlanganyela nabo kute 
bente siciniseko sekwekutsi kulima 

kuyachubeka emapulazini. 
Inhloso lenkhulu kulokutfutfukisa 
kabusha, kusukela kulendlela le 
ummango ubuka ngayo kwekutsi 
kukhuliswe inzuzo, kwakhekelwe 
ummango ematfuba emsebenti 
nekugcina kulima ngekenta 
tindlela letihle tekulima. Kusebenta 
njenge modeli yekuphumelela 
nekuphindza unikele kuyindlela 
yemphumelelo yekutfutfukisa 
kabusha lengakanakeki.

Lamapulazi kwanyalo akhicita 
mabhanana, umoba, emali, 
mangoza, netibhidvo letehlukene. 
I-Matsamo CPA itimisele kusebentisa 
ngalokugcwele tindzawo kulima 
konkhe lolokungenhla lokubaliwe 
nekutsi ingete kancane umhlaba 

wayo kwentele kucinisekisa inzuzo 
ebudzeni bendlela. I-Matsamo 
iplana kusebentela tindzawo tayo 
ngendlela yelibhizinisi yekusebenta 
epulazini letawucinisekisa 
kusebenta kamalula epulazini. 
Lokuvuswa kabusha kwalelipulazi 
kutaletsa ematfuba emsebenti 
kubantfu bakulomphakatsi. 
I-Matsamo CPA ifuna kugcugcutela 
umnotfo wetekulima lophetswe 
bantfu labamnyama, ematfuba 
ekusungula emabhizinisi, kuniketela 
ngetemakhona, kuvikela imvelo 
nekusebenta ngemandla 
nangekutimise khulisa ngemnotfo 
kuletidzawo tasemakhaya 
letisitungeletile.

Grant Funding 
breakdown 2021/22 2022/23 2023/24 2024/25 2025/25

BANANA (Planting; Ratoon; Irrigation) R10 607 528 R0 R0 R0 R0 R10 607 528

Total Planting Cost (R85 889,00/ha) R5 582 775

Total Ratoon Cost (R15 399,92/ha) R3 634 383

Total Irrigation Maintenance Cost 
(R5891,4/ha)

R1 390 370

Planting hectares 65

Ratoon hectares 236

Irrigation maintenance hectares 236

SUGARCANE (Planting; Irrigation) R9 671 340 R9 671 340

Total Planting Cost (R38 261,70/ha) R7 652 340

Total Irrigation Maintenance Cost 
(R10 095,00/ha)

R2 019 000

Planting hectares 200

Irrigation maintenance hectares 200

IRRIGATION INSTALLATION (R25 000/ha) R5 750 000 R0 R0 R0 R0 R5 750 000

Hectares 230

EQUIPMENT/IMPLEMENTS R6 313 705 R0 R0 R0 R0 R6 313 705

SAFDA Managements fee 2% R646 851 R646 851

TOTAL Funding requirement R32 989 425 R0 R0 R0 R0 R32 989 425

yekungenisa imali. Tingulube 
bekungito lebekatitsandzela tona 
kusebenta ngato, lekuyinkomba 
yekwekutsi wenta kahle kakhulu 
kulelihlangotsi. Ngemnyaka 
wa 2013, Nozipho wangena 
umhlangano wekufundzisana 
ngemsebenti nalokube lusito 
kakhulu ebhizinisini yakhe. 
Kwamsita wakhona kutsi abhalise 
libhizinisi lakhe kute litokhona 
kusebenta. “Ngatalelwa 
emndenini lotiphlisa ngemfuyo 
kute kubenemali endlini, kwabita 
kutsi ngifundze eminyakeni yami 
lemincane kutsi tintfo tentiwa 
njani kulelibhizinisi njengoba 
bengati kahle kutsi ngalelinye 
lemalanga kuwufuneka 
ngilichube lelibhizinisi lagogo. 
Ngakhona kutsi ngilibhalise 
libhizinisi lami ngalibita ngekutsi 
Inkabanhle PTY LTD ngemnyaka 
wa 2013 ngasengikhicita inyama 
yengulube emabhizinisini ekosa 
inyama nasemabhusha,’ kusho 
Nozipho.

Wabese ugcina yonke imigomo 
yetemabhizinisi ngemuva 
kwekulibhalisa libhizinisi lakhe. 
Nozipho utsi emabhizinisi 
lakafana nabo NYDA, SEDA 
nalamanye ngiwo lakambeka 
ematfubeni ekuchaswa. 
Imphumelelo yakhe yeta 
ngekutsi angenele umhlomelo 
wahulumende nalapho wacokwa 
njengalomsikati lomncane 
lowenta kahle kutekulima, 
kepha wangaphumeleli, nako 
loko kwaba ngulenye indlela 
yekutsi atiwe atfole nematfuba 
ekutsi bamati kutsi udzinga 
ekuchaswa akhulise libhizinisi. 
“Ngangenelela umhlomelo 
welitiko kulomnyaka lophelile, 
ngelisha ngangaphumeleli, 
loko kwangibeka enhlanhleni, 
ngatfola nematfuba email 
lengu R4.6 yetigidzi lebuya ku 
Litiko Letekulima. Lomnhlomelo 
wadzinga kutsi tiphatsimandla 
talo lelitiko tivakashele tindzawo 
lesisebenta kuto, kube ngulapho 
lababona khona”, kusho Nozipho.
Nozipho waba nesivumelwano 
sekusebenta ne Darnall Abattoir 
kodvwa ngekuhamba kwesikhatsi 

maphupho akhe aya akhula, 
wabese ucala kutibukela 
labachasa ngetimali kute 
bamtochasa kusakhe silaha. 
Timfuyo letinyenti tibukene 
negugula kwe mlomo netinyawo 
nalokungiko lokwabavimbela 
kutsi bangasahambisi timfuyo 
tabo kepha waba nemcondvo 
wekuba nesakhe silaha Nozipho. 
“Sibalimi bemfuyo sibukene 
netinkinga ngalesikhatsi 
sekbhedvuka kwalesifo setinyawo 
nemlomo kulemfuyo, asisakhoni 
kuyitfutsa lemfuyo yetfu futsi 
kube nemtselela etimalini 
nasekusebenteni kwetfu, 
ngekubona kokutsi lenkinga 
ingule phindzaphindzako ngibese 
ngicala kutibukela bachasitimali 
labatangisita ngekwakha sakami 
silaha.”

Eminyakeni lesihlanu letako, 
Nozipho utibona anendzawo 
yakhe yokujuba inyama letwuba 
khona tindzawo tonkhe taKwaZulu 
Natal, naleyitawukhula ibekhona 
nakuletinye tifundza njengoba 
angakabukani nekufuya akhulise 
kuphela tingulube kepha unane 
tinkukhu, timbuti, netinkhomo. 
“Ngifuna kukhulisa lokunyenti, 
sengiphokophelele ekwenteni 
ibhusha eJozini, ngifuna 
kuhlanyela yonke I KZN bese 
ngiba ngulokhicitela tonkhe titolo 
letitsengisa inyama yengulube” 
kusho Nozipho.

Umnikati we Inkabanhle farming 
ukhutsata lusha lwakulelive kutsi 
libotisungulela alo emabhizinisi, 
lingalindzeli nje umsebenti 
kutsi uye kubo. Lelive libukene 
nenombolo lenkulu yebantfu 
labasha labangasebenti. 
“Ngifuna nje kukhutsata bantfu 
labasha bakulelive kutsi bacale 
emabhizinisi abo bangalindzi 
kutsi kufanele kutsi bacasheke, 
sibonelo, ngine Diploma 
ye Occupational health 
netekuphepha lengikakaze futdi 
sengicasheke kuko, kepha loko 
akukangivimbeli kutsi ngente 
lengikutsandzako lokukulima, 
kwatise futsi kutsi nguchuba kahle 
kakhulu.” Kusho Nozipho.

UMLIMI WEMOBA 
LOSEMUSHA 
UKHULA 
NASEKUKHULISENI 
IMFUYO 

Nozipho Mngomezulu, longusesi 
lomusha, watfola kukhutsateka 
kugogo wakhe losewandlula 
ehlabeni, lobekasebenta 
ngetingulube, tinkukhu, 
timbuti, ne tinkomo. Ngemuva 
kwekundlula emhlabeni Kwa 
gogo wakhe ngemnyaka wa 
2006, kwabita kwekutsi asukume 
angenele kulelibhizinisi lemndeni, 
lokunguyona ndlela yalomndeni

SAFDA Farm Management Services 
(Pty) Ltd, njengenhlangano 
yemcebo, yacokwa tinyanga 
letingu 36 i-Department ye 
Agriculture ne Rural Development 
kulomnyakatimali lolandzelako wa: 
2020/21,	2021/22	and	2022/23	kutsi	
ichube lokusebenta nekuhlolwa 
kwaletinhlelo tesikhatsi letinyenti 
sekuhlanyela kusosonkhe sifundza 
saKwaZulu-Natal.

I-SAFDA itibophelele kunika lelitiko 
imininingwane leyetsembekile 
nalemcoka njengobe 
lokusebentisana kwabo kanye 
ne Green Cloud Technologies 
kwacala ngenyange yeNyoni 2020 
kube kuoba kweminyaka lemitsatfu. 
I-SAFDA itfuftukise tinhlelo tayo 
nebahlobo bayo balomsebenti 
i-Green Cloud Technologies 
tekuphatsa imininingwane. Lelihlelo 
lusebentisa ithulusi leyentiwe 
ngesifiso sekuhlanganisa lwati, lapho 
khona licembu leSAFDA licokelela 
khona umbiko nemininingwane 

yayo lekubongcondvomshini 
ngekuvumelana bese iwufaka 
ehlelweni lelisekelwe iwebhu 
lephothifliyo yebufakazi.

Lokuhle ngalokusebentisana 
kwato letinhlangano kutsi 
umangabe i-SAFDA idzinge 
lohlolo lolungaphandle lwekutfola 
lwetindzaba noma tinkinga 
leti beyingeke ikhone kutibona 
ngekusheshisa, i-Green Cloud 
ingakhona kuyentela koko i-SAFDA. 
Kungeta, i-Green Cloud ingakhona 
kuniketa i-SAFDA tisombululo 
letidzingekile, kunana nekugcinwa 
kwemininingwane kwentela kuyitfola 
kamalula ngesikhatsi lesifanelekile. 
Lobucwepheshe lobuhlakaninphile 
lobuniketwa yi Green Cloud 
butatisita kakhulu tusebenti taka 
SAFDA ekwenteni umsebenti wabo 
ngemphumelelo. Ngalokufanako, 
bachumanisi besifundza, 
nebaphatsi batawukhona nabo 
umsebenti wabo utawuba 
nguloyimhpumelelo lemangalisako 

kulenhlangano.

BUDLELWANE EMKHATSINI KWE SAFDA NE GREEN CLOUD 
TECHNOLOGIES BOKUCHUBA, KUHLOLA NEKUSEBENTA 
KULELIHLELO LOKUHLANYELA NGEKUTIKHANDLA ETIKHATSINI 
LETINYENTI

SYSTEM OVERVIEW
Ngentansi kunesibonwa lesibonakalisa kutsi utawutfetjulwa 

njani umniningwane kule Web-based system.

Lelihlelo litfole bacwaningi mabhuku 
labaceceshekile labanyentana 
emahhovisi e Auditor General 
Ngenca yekungagucugcucuki 
kwekuphatsa nekubika, ngako ke 
i-SAFDA yabekwa litiko kutsi yenta 
kancono umsebenti wekuphatsa 
nekuhlola kulelihlelo. Lelitiko 
livakalise kakhulu kubonga kwalo 
ngekungenelela kwe SAFDA 
kulelihlelo.

Lizinga	 lalomsebenti/	 projekthi	
kubuketa timphepha talelihlelo 

letikhatsi tekuhlanyela, lokufaka 
ekhatsi titfombe temininingwane 
lebutsiwe, iphothifoliyo yetincwadzi 
tebufakazi lobulinganisa 
kusebenta. Kunaka kucinisa i-M&E 
System, sakhiwo lesingetiwe 
semahhovisi langetiwe, nekuniketa 
imininingwane letsembekile 
nelizinga le M&E System. 
Lolokulokulandzelako ngulokunye 
lokumbalwa lokwetfuliwe kusinye 
saletivumelwano temsebenti:

•	 Kucinisa	 kwelihlelo	

lekubona	 /kugadza	 nekuhlola,	
kusebebta nekutfulwa kwemathulusi 
lakatawucinisekisa kutfula lwati 
lolucinisekile.
•	 K u t f u l w a	
kwetinchubomgomo nendlela 
yeticondziso letitawenta ingucuko 
yekutfulwa kwe Multi-Season Planting 
Programme (MSP). Loku kufaka 
ekhatsi indle la lekutawu setjentiswa 
ngayo letinchubomgomo, 
tindzawo letidzinge kusebentjetwa 
kahle, lihlelo lekubona neku hlola 
nemathulusi ladzingekako.

I-SAFDA ibambe kutfweswa keticu 
eNARYSEC yelikilasi langa 2019 
enyangeni yeNgongoni 2021 
ngemuva kokutsi baphotfule kahle 
tinyanga tabo letingu 24 tesitifiketi 
savelonkhe sekukhicitwa kwetitjalo, 
lobekutfulwa yi Shukela Training 
Centre naleyimbisene ne AFDA 
kubhadala ne Litiko Letekulima, 
Kuguculwa kwemhlaba ne Rural 
Development. Lelitiko lacasha 
pantfu labangu 50 ngemnyaka wa 
2019, kulandzela i-SLA leyasayinwa 
litiko ne SAFDA nga 2015. I-National 
Rural Youth Service Corps (Narysec) 
Ilihlelo lekucecesha nekutfutfukisa 
batfu labasha, leligucula 
lush lasemakhaya ekufuneni 
umsebenti libe ngulabakha 
ematfuba emsebenti, kuncamula 
loludvendvwe lemjikeleto 
wekutsembela tukekusitwa 
kuhulumende.

Lomcimbi wekutfweswa kweticu 
wahanjelwa tikhulu baphatsi 
netsebenti te SAFDA, bewuholwa 
ngu Dkt Siyabong Madlala, welitiko 
uholwa ngu Nhlanhla Mndaweni, 
Umcondzisi lomkhulu: KZN PSSC 
(Provincia Shared Services Center) 
nebaphatsi be Shukela Training 
Centre (STC) iholwa ngu Thami 
Mathe, STC General Manager. 
Inkhulumo yekuvula yatfulwa lisekela 
sihlalo we SASA, Joanmariae Fubbs, 
lohalalisele lusha leliphotfulile 
kuletinhlelo te Narysec leliye 
labonisa bumcoka bekutitfutfukisa 
emkhatsini webantfu labasha. 
“Kungumsebenti wahulumende 
kutjala kubantfu labasha, njengoba 
nje babaholi betfu bakusasa 
esiveni”, kusho Fubbs.

Incenye yalabafundzi lebonise 
kutimisela nekutikhandla 

yaphotfula nakulokufundza kwayo, 
itsatfwe banikati bemapulazi, 
loko kubonakalisa imiphumela 
lemihle yalelihlelo. Labamnye 
kubo labafundzi batakhele 
lubambiswano kute bakhone kuba 
nemapulazi emoba lokubuye 
kwaba yincenye yalelihlelo. 
Ngekwesetfulo i-STC, bafundzi baye 
batsikabetaka kabi ngeleskhatsi 
sabo sekucecehswa ngenca 
yalenkhotsamave ye Covid-19, 
leyente kutsi tindzawo tekuchuba 
lelihlelo timiswe kusebenta 
cishe sikhatsi lesitinyanga 
letintsatfu nesigamu (3.5), 
kepha nanomakunjalo bafundzi 
bakhombise kutimisela lokukhulu 
umasebabuyela kuletindzawo. 
Ngekwembiko, bafundzi benta 
kahle lakhulu futsi banelutsandvo 
lako kulima umoba.

LUSHA 
LASEMAKHAYA 
LELIPHOTFULILE 
LELINETICU 
KUTEKULIMA

Buholi be SAFDA eMpumalanga 
buhlele iSiyanqoba Imbizo 
njengencenye yayo yekuvuselela 
umdlandla kubalimi basedvute. 
Nga 2020, lesifundza sibukene 
nebumatima lobulinganako, ngako 
ke kudzingeke kutsi Imbizo yente 
sitatimende mayelana nekuncoba 
kwabo kuyo yonkhe lemphi yalabo 
bebafuna kuklebhula kusebenta 
kwabo lokuhle. Bebangu 500 
bantfu labhambela lomcimbi 
ngenca Covid-19 levimbele 
kutsi kungaphunywa ngendlela 
lekuvamise kuphunywa ngayo. 

Dkt Siyabonga Madlala, longu 
sihlalo we SAFDA, ukhulume 
nebalimi be Imbizo, waveta 
kubonga kwakhe kubalimi base 
Mpumalanga lebabonakale 
babambene kuko konkhe 

lesekwentekile, kepha bakhetsa 
kunaka kutsi kwenteke umsebenti 
wabo. “Kuyintfo lenhle nalecolisako 
kubona balimi bendlu lemnyama 
bahlanganyela ekufezeni 
inongo yinye, lokhombakalisa 
kutsi sikhona kanganani kwakha 
tinhlangano tetfu sabuye sandlula 
kutotonkhe tinkhulumo tekugcekwa 
kwetinhlangano tebantfu 
labamnyama,” kusho Dkt Madlala 
uwuncomile umsebenti webaholi 
labakhona nyalo nebasebenti base 
Mpumalanga labenta siciniseko 
sekwekutsi benta umsebenti 
loncomekako kubalimi.

Sihlalo webalimi bemapulazi 
lasemancane eMpumalanga, 
Enerst Mashabane, ubadvumisile 
kakhulu labalimi bakulesiufundva 
ngoma nalenhlangano kubonkhe 

bumetima natilingo, wakubita 
ngekuncoba lokukhulu. “Nisebente 
kahle kakhuli balimi lesikanye nabo. 
Nibonakalise kutinikela, kutsembeka 
nekuncoba ku SAFDA. Lenhlangano 
lena ilikhaya letfu, futsi asikatimiseli 
ngekuyishiya, singasala sisodvwa 
singenamuntfu longasisita. 
Asichubekeni nesebentisana 
sentele kuvuna i-SAFDA”, Kusho 
Mashabane.

E-Mpumalanga, bengetulu 
kwalabangu 1 200 balimi 
nemamogeni langu 9 000 
emhlaba lowasetjentiswa balimi 
baphambilini eminyakeni, 
nalapho emamogeni langu 55 
000 lebekangaka cinisekiswa kutsi 
ebalimi bemhlaba lobuyelwe.

MPUMALANGA 
SIYANQOBA UMCIMBI 
LOWUBE YIMPHUMELELO

SAFDA SEYIHLUMELELE TIMPHIKO KULASE EASTERN CAPE

I-South African Farmers 
Development Association (SAFDA) 
isayine incwadzi yesivulwano 
neNcora CPA, lekummango 
lokhona e-Eastern Cape. I-SAFDA 
itawube isebenta umhlaba 
longu yemamogeni kulendzawo. 
I-NCORA CPA ne SAFDA bente 
siphakamiso sekusebentisa 
imodeli yekutsengiselana 
(Transitional Management Model) 
letawuvumela kutsi i-NCORA CPA 
ikhune kutsi usuke kulemodeli 
yekusebenta ngeticondziso 
tebudlelwane (Strategic Partnership 
Model) lekukusebentisana bese 
isebenta ngemodeli yekulekelelana 
(kululekana) futsi ekugcineni laba 
labafake ticelo batawuzuza kwekutsi 
umuntfu amunye aphatse yedvwa 
lomsebenti wekulima lokubitwa 
ngekutsi i-Self-Management 
Model. Lephakamiso se SAFDA se 
Transitional Model, sisho kwekutsi 
i-SAFDA itawelekelela i-NCORA 
CPA idzimate ifinyelele ekutimeleni 
ngeteluleko tekubalipulazi 
lelikhicitako ngekhatsi kwelihlaka 
lekuvunyelwene ngalo.

I-SAFDA ihlanganyele ne Ncora 
CPA, nahulumende kanye naletinye 
tiphatsimandla batibophelele 
kuhlanganyela ekuphakamiseni 
ematfuba ekukhulisa tekulima 
nekukhicitwa kwetitjalo eNcora. 
Lokutibophelela kuholele kutsi 
kubekhona kusayina kwe 
Memorandumu yesivumelwano 
(MOA) phakatsi kwe SAFDA ne 
Ncora CPA. I-SAFDA ine makhono 
ekukhicita nekusebenta, kuvuselela 
nekwandzisa i-Ncora Irrigation 
Scheme, kutfutfukisa tekulima 
kanye nekukhicita. Kusebentisana 
nekuhambisa natotonkhe 
tiphatsimandla kutawuvulela 
i-Ncora onkhe ematfuba. Nge 
Service Level Agreement kanye 
ne DALRRD kanye SAFDA, kanye 
nemphumelelo yalomsebenti 
lotsetfwe ngekubambisana 
etifundzeni tonkhe taKwaZulu-Natal 
nase Mpumalanga, kunemsebenti 
lobonakalako.

Ummango wase Ncorha ngaphansi 
kwebuholi beNkosi Zwelivumile, 
Inkosi Zwelenqaba kanye neNkosi 
Langalivelile balindzele kubuyiselwa 

kwemhlaba wawo ngesekupheleni 
kwawo lomnyaka. Umphakatsi 
sewuvele ubambisene ne SAFDA 
kusebenta lomhlaba. Letitjalo 
letilandzelako kanye ne CPA 
sekuvele kuhlongotwe njenge 
catalyst lelinganisiwe kusimamisa 
yesikhatsi-letifishane, -lephakatsi, 
-lesidze.

•	Umbila	lomtfubi,	500		 				
   emamogeni laniselwako      
   kuniketa tidzingo te Amadlelo  
   Agri nekukhulisa imakethe
•	Umbila	lomhlophe,	250		 				
   emamogeni  embila        
   loniselwako lekwakhiwa ngawo  
   imphuphu nekusebentisa 
   umtsamo wekugaya   
   lokhona.
•	Tibhidvo	45	emamogeni		 			
   wekudla emakhaya    
   netimakethe tesigodzi.
•	Tihlahla	letifanana				 	 	
   netemantongomane–      
   emacadamiya,         
   emawalnuts, nalokusawolintji,  
   25 emamogeni            
   lakasimamisa sikhatsi lesidze.

Umbila lomhlophe ubonakala 
ungulonemsebenti lomkhulu 
lobalulekile lonematfuba 
emsebenti endzaweni yase Ncora. 
Emamogeni embila lomhlophe 
langu 250 atawuhlanyelwa 
laknekuniseleka khona kahle, 
kute kutewusungulwa indzawo 
leyitawuba yinhloko yokwenta 
iphindze ikhicite umbila lomhlophe. 
Hulumende uvele sewutjalile, 
wafaka	 tigayo/tindzawo	 tekusila	
umbila	 lomhlophe	 (4/hr)	 eNcora.	
Lena indzawo lesha, lenetisele 
tembila nema genaretha. Lelitfuba 
likhonela kuhlela kusebenta 
kusondzeta ebantfwini indzawo 
yesigayo. Lombila lomhlophe 
utawugaywa kwentiwe imphuphu 
lehlukile nalehamba phambili 
nekugawulela kudla kwetifuyo 
kuyitfutswe kuyiswe lakufuywa 
khona.

Kucala kukhicita umbila edvute 
kutawehlisa intsengo yembila 
etindzaweni tekugaya nemphuphu 
lemhlophe emphakatsini nasetitolo, 
nalapho kuholelwa khona imali 
yesibonelelo, nelitiko letemfundvo 
njengoba liphekela bafundzi 
etikoleni. Umbila lomhlophe 
utawugaywa ngemasaka ema 
25kg -50kg bese utsengiswakyona 
lendzawo kwentelwe kutsi bantfu 
bakulendzawo bayitfole kamalula 

bese kubehlisela tindleko tetigitjelwa, 
lokutawuphindza futsi kwakhele 
bantfu bakulendzawo ematfuba 
emsebenti laketa ngawolomkhicito 
wetilimo nasetindzaweni tekugaya.
Tinjongo letiyinhloko te Commission 
on the Restitution of Land Rights 
(CRLR) kweleklela loluhlelo 
lekulondvolota kubuyisela 
kwemhlaba ngekucatulula 
nekuphotfulwa kweticelo temhlaba. 
Njengoba nje luhlelo lekulungisa 
lutfole umfutfo eminyakeni, 
kusanetinkinga letimbalwa 
letibukene i-CRLC kulomfutfo wayo 
wekulungisa imvume yemhlaba 
ngendlela lesimamile. Kudzingeka 
kukhutsateka kucinisekisa kutsi ticelo 
atizuzi kuphela kulokubuyiselwa 
kwemhlaba, kodvwa kutsi leticelo 
temhlaba tiphumelele kutfutfukisa 
timphilo talabafake sicelo 

nekucinisekisa kulondvoloteka 
kwalenkapani yetekulima.

I-SAFDA itawuhlola emakhono 
nebuchwepheshe kutekulima, 
kusebenta kwemabhizinisi, 
nekufakwa kwetinhlelo 
tekucecesha endzaweni, 
netfutfukiswa kwemakhono 
nekutfweswa ticu kwalabaphotfulile. 
Injongo yekwenta lokucecesha, 
emakhono nekutfutfukisa 
bucwephesha kutsi kuniketwe i-CPA 
nemphakatsi lofaketicelo emandla 
ngekufinyelela kutebucwephesha 
nelwati lwkusebenta, sandziso 
lesifanele nemakhono 
etekuchumana netesayensi 
emsebentini wetekulima 
ngemphumelelo njengencenye 
yelicembu yekukhicita kanye 
nekululeka.

KUTFULWA MTHONJANENI FAMERS ASSOCIATION

I-Mthonjaneni Farmers’ Association 
yasungulwa ngenyanga ye 
Indlovulenkhulu 2020 kulandzela 
imphumelelo yekusebentisana ne-
SAFDA, lesasyinwa ngekuphutfuma 
ngaphambili kokwakheka 
lokuhlangana. Ngenyanga 
yeNdlovana kulomnyaka, 
lenhlangano yatfule kwekucala 
inhlangano yabo nemahhovisi. 
Lokwetfulo bekuhanjelwe baholi 
be-SAFDA, emalunga e-CEC 
kanye nemalunga emphakatsi 
lobewuholwa iNkosi yesive 
saseNtembeni. Lenhlangano 
ihlose kuhlanganisa bonkhe balimi 
bakulendzawo yase Mthonjaneni 
bese kuba yindlela yekubaniketa 
ngelwati njengobe lining lebalimo 
bakulendzawo basesebasha 
kulomkhakha wetekulima.

Mntwana Mandla Zulu wenta setfulo, 
wabese wemukela tihambeli, 
waveta kafishane kubaluleka 
kwalenhlangano wakufananisa 
nemkhicito wemtamo wemandla 
ekudala (brainchild) we SAFDA. 
Kuzuzwa kabusha kwemhlaba 
kufanana nekubuyiselwa kwesitfunti 
semuntfu lomnyama. Bantfu 
labasebenta phambilini kulomhlaba 
babancisha inhlonipho bokhokho 
betfu. “Phambilini, sabona bantfu 

basebentisa matsandza umhlaba 
wetfu kodvwa sangenti lutfo 
kwadzimate kwaphumelela ticelo 
tetfu tekubuyiselwa kwawo kitsi, 
satimela kuloku lesifuna kukwenta 
ngemhlaba wetfu”, kusho Zulu 
kulenkhulumo yakhe.

Sihlalo Dkt Siyabonga Madlala, 
lotfule inkhulumo yekuvula, 
ukugcizelele ktsembeka wanaba 
kabanti ngekubaluleka kokulwela 
lokungekwakho. Dkt Madlala 
akamange akufihle nobe 
akubalekele kukhuluma liciniso, futsi 
kuloku akaaznge atibmbe. “Bantfu 
baseMthonjeni bangkukhohlwa kutsi 
sifike njani lasikhona. Ngiyabona 
kutsi labanye batiphatsa ngendlela 
leyehlukile futsi sebalahlekelwe 
kutsembeka kulenhlangano. 
Kutsembeka nekangafihli 
kubaluleke kakhulu umanisebenta 
nonkhe eveni, kwakha sive 
bese kwenta nesiciniseko sekutsi 
niphumelele kuleniphokophelele 
kukuzuza. “Ngifuna kuncusa bantfu 
baseMthonjaneni kutsi bangacali 
balahle litsemba noma bakhohlwe 
kutsi ngubani lome nabo 
ngalsikhatsi simo singalawuleki, 
kusho Dkt Madlala.

I-SAFDA yente sivumelwano 
sekusebentisana nemiphakatsi 
lemine eMelmoth lebitwa 
nge Entembeni, sive Saka-
Dludla, Emakhasaneni, 
nemiphakatsi yendlu 
yebukhosi base Entembeni 
letungelete masipalati 
lomkhulu wasendzaweni 
yaseMthonjeni. I-SAFDA 
isebente ngekutsembeka futsi 
ikukhona kunakekela umsebenti 
wemapulazi. Eminyakeni 
lemibili leyengcile. Bangetulu 
kwalabangu 50 labacasheke 
ngalokuphele nalabangu 
30 bacasheke kulamapulazi 
ngekwesikhashana, inzuzo yabo 
yente umnikelo lobalulekile 
kulomnotfo wase Melmoth.

I-South African Farmers 
Development Association 
(SAFDA) ikhutsalela kubukela 
balimi bayo ematfuba lahlukene 
ngetinhlobonhlobo emabhizinisini 
etekulima kute balekelele kusimama 
kwabo kwesikhatsi lesidze. 
Lesetfulo lesentiwe nguhulumende 
Cyril Ramaphosa ngesikhatsi 
eatfula i-SONA ikhanyisele SAFDA 
kutsi	 iphishanekele/	 ifinyelele	
lelitfuba. Sisekelo sekutfutfukisa 
ematfuba nemsebenti le 
SAFDA awaphishanekela balimi 
betfu kutsi kwehle tintsengo 
talokufakwako bese kukhula 
imitfombo yemali lengenako. 
Ngoba kunaba kwekuhlukahlukana 
ketekulima kusho ngalokucacile 
kwandza kwemitfombo yemali 
lengenako kubalimi betfu bendlu 
lemnyama kute bahlanganyele 
kulokuphatselene netekulima 
nekungeta linani.

I-Department ye Agriculture, Land 
Reform ne Rural Develop ibonile 
futsi yancoma kakhulu ematfuba 
lakhona eHemp, Cannabis sativa 
L kulomsebenti wayo wokutfutfukisa 
Agriculture ne Agro-processing 
Masterplan (AAMP) iphindze 

yayifaka njengensimi yetivuno  
tetinkapani.  Loku kuyayikhutsata 
kakhulu i-SAFDA, sinelitsemba 
ngalokuphelele kwe AAMP, 
kulandzelekulawula, umkhicito 
nekulekelela lokuhlomulisa 
titjalo letisesigabeni semkhicito 
losewuvele ukhicitiwe kuletinye 
tindzawo. Ematfuba lehlukahlukene 
etinkapani letiphatselene 
nekulima nekukhulisa umnotfo 
wasetindzaweni letisedvute 
tasemakhaya eSouth Africa.

Siyati kutsi i-Hemp, Cannabis sativa 
L, isivuno setinkapani futsi incenye 
yetitjalo letindzala letihlanyeliwe 
eveni. Hemp ihlanyelwe emaveni 
lamanyenti, lokufaka ekhatsi, 
iShayina, iCanada, iRashiya, iMelika 
(USA), nalamanye lambalwa 
emaveni ase Yurophu. Kulamave 
lawa i-Hemp isetjentiswa kwenta titfo 
letinyenti letinetinjongo letehlukene 
nebantfu labanyenti labasebentisa 
lokukhicitiwe ngaso kokufanana 
tingubo tayo iHemp, imigaco 
netimphahla tasendlini kanye 
nemafutsa lekentiwe ngato tinhlavu 
teHemp( hempseeds oil),  such as 
hemp apparel and accessories 
to housewares and hempseed 

oil cosmetics, i-hemp isetjentiswa 
kwenta timphahla, ticatfulo, 
emanabukeni, tintsambol, liseyili, 
makhalekhikhini, pherthiloli, liketane 
lekwekugcoka, lipulastiki lelingaboli, 
liphepha, i-fibreboad, emabhloho 
asemende, kwekudla,kokugcobisa 
nensipho. Njengoba nje nikubona 
kwekutsi nangabe balimi betfu 
labamnyama banganiketwa litfuba 
balekelelwe kulima nsekukhuliseni 
i-Hemp, Cannabis L, kunetimakethe 
letisha lekungafinyelelwa kuto, 
letibomakhelwane naletisemaveni 
angaphandle kwaleli.

Inhlanyelo yehemp idzinga 
indzawo lepholile, ngekwesimo 
selitulu nemvula emnyakeni nobe 
kuniselwa cishe ngelizinga la 500 
kuya ku 700 mm. i-Hemp iba 
ilungele kuvunwa emalangeni 
langu 120 (lekutinyanga letingu 
4) ngemuva kwekuhlanyela. 
Leli litfuba lelikahle kakhulu 
sebalimi betfu sekukhulisa sivuno 
njengesitjalo lesivumako noma 
njengesitjalo sekusimisa balimi 
betfu. Ikakhuluuma hulumende 
alekelela futsi anaka nekusungulwa 
kwemagugu eNingizimu Afrika.

